
Yr hyn sydd wedi bod yn glir yn ein holl 
waith, boed hynny yn cefnogi pobl ifanc sy'n 
dod allan o'r pandemig, edrych ar bolisïau 
arwyddocaol fel prydau ysgol am ddim a 
chynnig y blynyddoedd cynnar a gofal plant, 
yw mai dim ond drwy weithredu ar y cyd ar 
draws asiantaethau lluosog yn gweithio mewn 
partneriaeth y gallwn gael effaith hirdymor ar 
iechyd ac anghydraddoldebau yng Nghymru.

Rydym yn parhau i wynebu sefyllfa lle y mae 
dinasyddion Cymru, ar gyfartaledd, yn byw am 
lai o flynyddoedd na phobl dros y ffin, a hefyd 
yn iach am lai o flynyddoedd. Yng Nghymru, yn 
gyffredin â gwledydd eraill y DU, mae bwlch 
mawr yn parhau o ran disgwyliadau oes ac 
oes iach rhwng ardaloedd difreintiedig a llai 
difreintiedig. Rydym i gyd yn cydnabod ei bod 
yn amlwg yn annheg ac yn foesol anghywir bod 

bywydau pobl yn ardaloedd mwyaf difreintiedig 
Cymru, ar hyn o bryd, tua 6.3 o flynyddoedd 
(menywod) neu 7.6 o flynyddoedd (dynion) yn 
fyrrach o’u cymharu â’r rhai o’r ardaloedd lleiaf 
difreintiedig. Mae’r dadansoddiad diweddaraf 
wedi dangos bod y bwlch hwn wedi ehangu. 
Mae’r blynyddoedd coll mewn oes iach yn fwy 
fyth, sef 16.3 o flynyddoedd i fenywod a 13.3 o 
flynyddoedd i ddynion.

Mae ergydion economaidd, cymdeithasol ac 
amgylcheddol byd-eang fel cwymp ariannol 
2008, Brexit, pandemig Covid-19 a’r argyfwng 
costau byw presennol yn parhau i gael effaith 
anghymesur ar ein cymunedau tlotaf. Drwy 
fuddsoddi yn iechyd a llesiant y cymunedau 
hyn, gallwn barhau i gynyddu ein cydnerthedd 
cyfunol i ergydion yn y dyfodol a lleihau 
anghydraddoldebau iechyd.

NEGES GAN Y CADEIRYDD 
A’R IS-GADEIRYDD 

Y Cynghorydd Huw David,  
Arweinydd Cyngor Bwrdeistref Sirol 
Pen-y-bont ar Ogwr a Chadeirydd 
Grŵp Cydgysylltu Adeiladu Cymru 
Iachach (2019-2022)

Mark Polin, Cadeirydd, 
Iechyd Prifysgol Betsi Cadwaladr 
ac Is-gadeirydd Grŵp Cydgysylltu 
Adeiladu Cymru Iachach

Pan ddaethom at ein gilydd yn 2019, roedd ein ffocws ar sut y gallem, fel 
cynghrair ar draws sawl sector yng Nghymru, wneud newid yn seiliedig ar 
dystiolaeth i atal er iechyd a llesiant pobl Cymru. Yn ystod y cyfnod hwn, rydym 
wedi gweld newidiadau dramatig mewn ffyniant yng Nghymru, drwy heriau’r 
pandemig, hyd at yr argyfwng costau byw rydym yn ei wynebu nawr. 

Mae’n bleser gennym 
rannu’r adroddiad 
hwn ar waith Grŵp 
Cydgysylltu Adeiladu 
Cymru Iachach.

Rydym yn wlad fach ag amgylchedd polisi 
unigryw, gan gynnwys deddfwriaeth sy'n arwain 
y byd Deddf Llesiant Cenedlaethau’r Dyfodol, a 
strategaeth Cymru Iachach Llywodraeth Cymru 
a ragwelodd ddyfodol â newid i atal.

Bu’n bleser gweithio gyda chynifer o arweinwyr 
ar draws sectorau gwahanol yng Nghymru ar yr 
heriau hyn.

Drwy ymrwymiad parhaus, cydweithredu a 
buddsoddi cyson, gallwn adeiladu dyfodol 
iachach, tecach i bobl Cymru.

YNGHYLCH ADEILADU 
CYMRU IACHACH

Sefydlwyd Grŵp Cydgysylltu Adeiladu Cymru Iachach yn 2019 i ddatblygu elfen 
atal Cymru Iachach – ein cynllun iechyd a gofal cymdeithasol. Mae’r grŵp 
strategol, amlasiantaethol hwn yn cynnwys uwch arweinwyr o bob rhan o’r 
sectorau cyhoeddus, gwirfoddol a phreifat, i fynd y tu hwnt i’r hyn y gellid ei 
gyflawni gan iechyd a gofal yn unig er mwyn sbarduno’r newid i atal a sicrhau 
Cymru iach a chynaliadwy. 

Penododd Vaughan Gething, y cyn-Weinidog 
Iechyd a Gwasanaethau Cymdeithasol, Huw 
David, Llefarydd Iechyd a Gofal Cymdeithasol 
Cymdeithas Llywodraeth Leol Cymru ac 
Arweinydd Cyngor Bwrdeistref Sirol Pen-y-bont 
ar Ogwr, i gadeirio’r Grŵp Cydgysylltu. Mark 
Polin, Cadeirydd Bwrdd Iechyd Prifysgol Betsi 
Cadwaladr, yw’r Is-gadeirydd. 

Mae’r aelodau’n cynnwys Iechyd Cyhoeddus 
Cymru, Llywodraeth Leol, y GIG, Gofal 
Cymdeithasol Cymru, Cartrefi Cymunedol 
Cymru, Cyfoeth Naturiol Cymru, Chwaraeon 
Cymru, Heddlu, Tân ac Achub, Cyngor 
Gweithredu Gwirfoddol Cymru, a Phrif Swyddog 
Meddygol Llywodraeth Cymru. Mae wedi cael 
ei gefnogi gan grŵp cynghori o sefydliadau 
trydydd sector i helpu i sicrhau bod ei waith 
yn parhau i fod yn seiliedig ar realiti profiadau 
pobl.

Y blaenoriaethau hyn oedd y 
sail ar gyfer gwario’r cyllid atal 
£7.2m a ddyrannwyd ar gyfer 
camau gweithredu lleol i fyrddau 
iechyd, drwy gytundeb â Byrddau 
Partneriaeth Rhanbarthol, gyda 
goruchwyliaeth gan y grŵp 
cydgysylltu tan fis Ebrill 2022.

Yn ystod llawer o 2020, gohiriwyd 
gwaith y grŵp oherwydd heriau’r 
pandemig. Ar ddiwedd 2020, cafodd 
y grŵp ei ailgynnull, ac, yn sgil y 
pandemig, roedd yn canolbwyntio 
ar benderfynyddion ehangach 
(manteisio i’r eithaf ar incwm), llesiant 
meddyliol (unigrwydd ac ynysigrwydd 
ymhlith pobl ifanc) a ffactorau risg 
clinigol (gordewdra a diabetes). 

Yn wreiddiol, sefydlodd Grŵp Cydgysylltu 
Adeiladu Cymru Iachach bum maes 
blaenoriaeth ar sail tystiolaeth ar gyfer 
gweithredu :

penderfynyddion iechyd ehangach; 

sicrhau’r dechrau gorau mewn bywyd: 
gwneud y gorau o'n blynyddoedd 
cynnar; 

galluogi ymddygiad iach; 

lleihau effaith ffactorau risg clinigol a 
baich clefydau; 

galluogi trawsnewid.  

Yn gyffredin â gwledydd eraill y DU, 
mae Cymru yn parhau i wynebu 
anghydraddoldebau iechyd parhaus 
sydd wedi cynyddu yn sgil pandemig 
Covid-19. Mae sut i fynd i’r afael ag 
anghydraddoldebau iechyd wedi dod yn 
ffocws mawr i Grŵp Cydgysylltu Adeiladu 
Cymru Iachach.

Dyma’r prif fesurau a ddefnyddir i asesu 
lefel yr anghydraddoldebau iechyd:

Mae disgwyliad oes yn fesur o 
flynyddoedd oes disgwyliedig cyfartalog 
baban newydd-anedig yn seiliedig ar 
gyfraddau marwolaethau a welwyd yn 
ddiweddar. 

Mae disgwyliad oes iach yn cynrychioli 
nifer y blynyddoedd y gallai person 
ddisgwyl byw’n iach neu’n iach iawn. 

Mae gwahaniaethau y gellir eu hosgoi, 
annheg a systematig mewn iechyd 
rhwng grwpiau gwahanol o bobl yn aml 
yn cael eu hystyried ar draws pedwar 
prif gategori: ffactorau economaidd-
gymdeithasol (er enghraifft, incwm); 
daearyddiaeth (er enghraifft, rhanbarth); 
nodweddion penodol (er enghraifft, 
ethnigrwydd neu ryw) a grwpiau penodol 
(er enghraifft, pobl sy’n ceisio lloches 
neu’n profi digartrefedd).

DEALL ANGHYDRADDOLDEBAU 
IECHYD YNG NGHYMRU

Mae’r ddau fesur yn amcangyfrifon ar gyfer y boblogaeth gyffredinol

6.7

5.4

7.6

6.3

o flynyddoedd

13.3 
o flynyddoedd

16.9 
o flynyddoedd

o flynyddoedd

Anghydraddoldebau o ran 
disgwyliad oes wedi cynyddu

Anghydraddoldebau o ran disgwyliad 
oes iach wedi parhau'n sefydlog

Ffigur 1 Y bwlch mewn disgwyliad oes a disgwyliad oes iach rhwng y rhai sy’n byw yn yr ardaloedd lleiaf a mwyaf 
difreintiedig yng Nghymru, 2011-2013 i 2018-20201.     

1 Iechyd Cyhoeddus Cymru (2022) Disgwyliadau iechyd yng Nghymru gyda bwlch anghydraddoldeb, ar gael yn: 
https://icc.gig.cymru/gwasanaethau-a-thimau/arsyllfa/data-a-dadansoddi/disgwyliadau-iechyd-yng-nghymru-gyda-bwlch-anghydraddoldeb
2SYG (2022) Socioeconomic inequalities in avoidable mortality in Wales: 2020, ar gael yn: 
https://cy.ons.gov.uk/peoplepopulationandcommunity/birthsdeathsandmarriages/deaths/bulletins/
socioeconomicinequalitiesinavoidablemortalityinwales/2020 

Yn seiliedig ar y data presennol, mae 
nifer o gasgliadau y gallwn ddod iddynt 
ynghylch anghydraddoldebau iechyd yng 
Nghymru:

Mae pobl yn ardaloedd mwy difreintiedig 
Cymru, ar hyn o bryd yn byw am 13-17 yn llai 
o flynyddoedd yn iach o’u cymharu â phobl 
yn yr ardaloedd lleiaf difreintiedig

Ar gyfartaledd, mae menywod yn yr 
ardaloedd mwyaf difreintiedig yn byw 
am 16.9 yn llai o flynyddoedd yn iach o’u 
cymharu â’r rhai yn yr ardaloedd lleiaf 
difreintiedig. Y gwahaniaeth i ddynion yw 
13.3 o flynyddoedd.

Mae’r dadansoddiadau diweddaraf yn 
dangos bod y bwlch mewn disgwyliad 
oes rhwng yr ardaloedd mwyaf a lleiaf 
difreintiedig yng Nghymru wedi ehangu 

Mae’r bwlch mewn disgwyliad oes rhwng y 
boblogaeth leiaf a mwyaf difreintiedig yng 
Nghymru wedi cynyddu yn y blynyddoedd 

diwethaf i ddynion, o 6.7 o flynyddoedd yn 
2011-13 i 7.6 o flynyddoedd yn 2020-2022, ac 
i fenywod, o 5.4 o flynyddoedd yn 2011-13 i 
6.3 o flynyddoedd yn 2020-2022. Mae’r bwlch 
hwn yng nghyd-destun disgwyliad oes a oedd 
yn arafu ar draws y boblogaeth gyfan cyn y 
pandemig, a chwymp mewn disgwyliad oes i 
fenywod yn y cyfnod diweddaraf.

Roedd Covid-19 yn bandemig 
anghyfartal, ac mae wedi effeithio ar 
anghydraddoldebau iechyd 

Er ei bod, ar hyn o bryd, yn aneglur sut y bydd 
y pandemig yn effeithio ar y tueddiadau 
tymor hwy mewn anghydraddoldebau o 
ran disgwyliad oes, mae arwyddion cynnar 
yn awgrymu y bydd yr anghydraddoldebau 
hyn yn ehangu. Mae dadansoddiad o 
farwolaethau yr ystyriwyd y gellir eu 
hosgoi yn 2020 yn cyfeirio at lefel uwch 
o anghydraddoldeb, gyda’r bwlch mewn 
marwolaethau y gellir eu hosgoi rhwng yr 
ardaloedd mwyaf a lleiaf difreintiedig yn 
ehangu ymhlith dynion a menywods2.

https://icc.gig.cymru/gwasanaethau-a-thimau/arsyllfa/data-a-dadansoddi/disgwyliadau-iechyd-yng-nghymru-gyda-bwlch-anghydraddoldeb

https://cy.ons.gov.uk/peoplepopulationandcommunity/birthsdeathsandmarriages/deaths/bulletins/socioeconomicinequalitiesinavoidablemortalityinwales/2020
https://cy.ons.gov.uk/peoplepopulationandcommunity/birthsdeathsandmarriages/deaths/bulletins/socioeconomicinequalitiesinavoidablemortalityinwales/2020

Nid yw Cymru ar ei phen ei hun. Mae pob un o wledydd y DU ag 
anghydraddoldebau iechyd sylweddol

Mae’n ddefnyddiol rhoi anghydraddoldebau iechyd yng Nghymru yng nghyd-destun 
ehangach y DU. Yn Ffigur 2, pan gaiff ei fesur yn ôl ardal awdurdod lleol, mae disgwyliad 
oes iach rhwng ardaloedd yng Nghymru yn amrywio o ryw 10 mlynedd, gyda mwyafrif o 
ardaloedd yn is na chyfartaledd y DU. Fodd bynnag, yn seiliedig ar y dadansoddiad hwn, 
mae nifer o wledydd a rhanbarthau’r DU ag amrediad ehangach o anghydraddoldebau 
iechyd rhwng ardaloedd awdurdod lleol, fel yr Alban, Gogledd Iwerddon, De-ddwyrain 
Lloegr a Llundain. 

Ffigur 2: Disgwyliad oes dynion adeg geni yn ôl rhanbarth, awdurdodau lleol yn y Deyrnas Unedig: 2017-2019. 
Ffynhonnell: Local healthy life expectancy at birth by region and sex, The Health Foundation (2022)

Cyfartaledd y DU o ran disgwyliad oes iach dynion: 62.9 years
← Is na'r cyfartaledd | Uwch na'r cyfartaledd →

Swydd Efrog a Humber

Gorllewin Canolbarth Lloegr

Cymru

De-orllewin Lloegr

De-ddwyrain Lloegr

Yr Alban 

Gogledd Iwerddon

Gogledd-orllewin Lloegr

Gogledd-ddwyrain Lloegr

Llundain 

Dwyrain Lloegr

Dwyrain Canolbarth Lloegr

55 60 65 70 75

Nid yw Cymru ar ei phen ei hun. Mae pob un o wledydd y DU ag 
anghydraddoldebau iechyd sylweddol

Chwefror 2023

Adroddiad i’r Gweinidog ar brydau 
ysgol am ddim a pholisïau ac 
anghydraddoldebau’r blynyddoedd 
cynnar a gofal plant

Medi 2020

Grŵp Cydgysylltu’n ailddechrau, 
ymrwymiad i flaenoriaethau’r 
pandemig – manteisio i’r eithaf ar 
incwm, llesiant meddyliol pobl ifanc 
a ffactorau risg clinigol

Tachwedd 2021

Cais gan y Gweinidog i gymhwyso 
ffocws anghydraddoldebau iechyd i 
weithredu prydau ysgol am ddim a’r 
blynyddoedd cynnar/gofal plant

Canol 2019

Cadeirydd y Grŵp Cydgysylltu 
wedi’i benodi gan y Gweinidog, 
cyfarfod cyntaf, ymrwymiad i bum 
maes blaenoriaeth

Haf 2022

Canfyddiadau’r cynllun peilot 
manteisio i’r eithaf ar incwm

Mawrth 2020

Pandemig yn taro, Grŵp 
Cydgysylltu’n cael ei oedi

Ebrill 2021

Goruchwyliaeth ar gyfer cyllid atal 
a’r blynyddoedd cynnar

Chwefror 2019

Papur trafod Adeiladu Cymru 
Iachach

CEFNOGI’R GWEINIDOG I FYND I’R AFAEL 
AG ANGHYDRADDOLDEBAU IECHYD

Prydau ysgol am ddim a chynnig y blynyddoedd cynnar a gofal plant

Ym mis Tachwedd 2021, gofynnodd y Gweinidog Iechyd a Gwasanaethau 
Cymdeithasol i Grŵp Cydgysylltu Adeiladu Cymru Iachach weithio gyda’r 
llywodraeth a’r system ehangach er mwyn ystyried sut y gallai cynllunio a 
gweithredu polisi osgoi ehangu anghydraddoldebau iechyd mewn dau faes: 

Prydau ysgol am ddim i bawb mewn ysgol gynradd

Estyn y cynigion blynyddoedd cynnar a gofal plant, gan gynnwys 
ehangu’r rhaglen Dechrau’n Deg a gofal plant i rieni mewn addysg neu ar 
drothwy gwaith. 

Gofynnodd y Gweinidog am gyngor ystwyth, gan ddefnyddio arbenigedd 
iechyd cyhoeddus a thystiolaeth a mewnwelediadau gan randdeiliaid ar 
draws y system.

Mae disgwyl i adroddiad o’r gwaith hyd 
yma, gan gynnwys argymhellion, gael ei 
gyflwyno yn Chwefror 2023. Disgwylir 
rhagor o waith i ategu gweithredu polisi

I gefnogi hyn, sefydlwyd grŵp gorchwyl 
a gorffen amlasiantaethol gan ddod ag 
amrywiaeth eang o arbenigwyr iechyd 
cyhoeddus, arweinwyr gwasanaeth, arbenigwyr 
polisi sefydliadau trydydd sector at ei gilydd fel 
bod dadansoddiad a chyngor yn parhau i fod 
yn greiddiol i anghenion a phrofiadau’r bobl y 
mae’r polisïau hyn yn ceisio bod o fudd iddynt. 
Cadeirir y grŵp gorchwyl a gorffen hwn gan 
Sue Evans, Prif Weithredwr, Gofal Cymdeithasol 
Cymru.

Hyd yn hyn, mae’r grŵp wedi datblygu 
damcaniaeth newid ac asesiad o’r effaith ar 
iechyd ar gyfer pob maes polisi, gan weithio’n 
agos gyda Llywodraeth Cymru i sicrhau bod ein 

gwaith yn parhau i gyd-fynd â realiti darparu yn 
y byd go iawn. Mae opsiynau ar gyfer mesur a 
gwerthuso cadarn a pherthnasol hefyd wedi’u 
cwmpasu.

Yn briodol ar gyfer y prif fentrau polisi 
hyn, rydym wedi cymryd golwg eang ar 
anghydraddoldebau, gan ystyried effeithiau 
posibl nid yn unig ar blant a theuluoedd, ond ar 
gymunedau a’r gweithlu hefyd.  

Mae disgwyl i adroddiad o’r gwaith hyd yma, 
gan gynnwys argymhellion, gael ei gyflwyno yn 
Chwefror 2023. Disgwylir rhagor o waith i ategu 
gweithredu polisi.

YMATEB I’R PANDEMIG

Wrth i effeithiau’r pandemig ar grwpiau penodol ddod yn gliriach, 
cefnogodd Grŵp Cydgysylltu Adeiladu Cymru Iachach nifer o brosiectau a 
gynlluniwyd i atal a lliniaru rhagor o galedi.

Penderfynyddion Ehangach: Manteisio i’r eithaf ar incwm pobl

Ar ddiwedd 2021, cefnogodd Grŵp 
Cydgysylltu Adeiladu Cymru Iachach 
ddarpariaeth cyllid ar gyfer cynghorwyr 
ychwanegol dan brosiect peilot a 
gynhaliwyd gan dîm Gwasanaethau 
Cynghori Llywodraeth Cymru. Cafodd y 
prosiect peilot ei gyflwyno gan Cyngor ar 
Bopeth a’i gynnal yn rhanbarth Cwm Taf 
gan weithio gyda phobl 16-25 oed. Nid 
oedd y gwasanaethau cynghori presennol 
fel arfer yn targedu pobl iau y ceisiodd 
y prosiect peilot eu cefnogi. Roedd y 
prosiect peilot hefyd yn canolbwyntio 
ar yr effaith ar iechyd meddwl y rhai a 
gefnogwyd.   

Roedd y gwaith hwn yn dilyn effaith 
glir iawn y pandemig ar bobl ifanc, eu 
rhagolygon gwaith a’r berthynas rhwng 
straen ariannol ac iechyd.

Cyflwynwyd y prosiect peilot drwy’r 
Gronfa Gynghori Sengl a defnyddiodd 
rwydwaith o bartneriaid cynghori ond 
hefyd partneriaid mynediad, sefydliadau 
nad ydynt fel arfer yn rhoi cyngor ond 
yn cydweithio â’r asiantaethau cynghori. 
Mae’r rhain yn cynnwys sefydliadau fel 
gwasanaethau ieuenctid, Barnardo's a 
Chanolfannau Gwaith. Treialodd y prosiect 
peilot gyfryngau cymdeithasol fel modd o 
ymgysylltu â’r grŵp targed. 

Ystyriwyd mai’r prif faterion cyngor oedd 
budd-daliadau a chyflogaeth, ond daeth 
dyled i’r amlwg fel ail fater pwysig gan fod 
nifer o’r rhai yr ymgysylltwyd â nhw mewn 
argyfwng, yn cael eu bygwth ag achos llys. 

Yn y prosiect peilot chwe mis i’r rhai 
16-24 oed yn ardal Cwm Taf

Cafodd 1,213   
o bobl gyngor

Enillwyd 
£409,000
o incwm

Cafodd 153    
enillion incwm

Cafwyd £105,000  
o enillion eraill, 
gan gynnwys dileu 
dyledion 

70 y cant yn fwy    
hyderus wrth ymdrin â 
phroblemau ariannol

57 y cant  
yn teimlo
llai o straen am 
eu problem

Cafwyd cynnydd 125 y cant mewn 
cleientiaid ifanc a gynghorwyd o’r ardal 
beilot o’u cymharu â’r flwyddyn flaenorol

Cafwyd cynnydd 125 y cant mewn cleientiaid 
ifanc a gynghorwyd o’r ardal beilot o’u cymharu 
â’r flwyddyn flaenorol, yn uwch na’r 39 y cant 
a gafwyd yn yr un cyfnod yn yr ardal gymharu. 
Fodd bynnag, nid yw’n bosibl priodoli’r 
newidiadau hyn yn uniongyrchol i ymyriad y 
prosiect peilot.

Cydgysylltwyd gwerthusiad gan Cyngor 
ar Bopeth mewn partneriaeth â darparwr 

annibynnol.  Mae’r canfyddiadau’n awgrymu 
bod pobl ifanc yn debygol o beidio â chael 
gwasanaethau cynghori digonol, gydag 20 y cant 
o gleientiaid ifanc nad oeddent yn ymwybodol 
o’r gwasanaeth cyn hynny. 

Yn ystod yr argyfwng costau byw, mae lliniaru 
effaith straen ariannol yn adnodd pwysig yn ein 
hymdrechion i atal y canlyniadau iechyd andwyol 
i bobl Cymru.

Iechyd Meddwl Pobl Ifanc

Yn 2021, roedd Adeiladu Cymru Iach am ddeall effaith pandemig Covid-19 ar iechyd meddwl 
a llesiant pobl ifanc yng Nghymru, gan ganolbwyntio'n benodol ar unigrwydd ac ynysigrwydd. 
Cynhaliwyd adolygiad cyflym o’r dystiolaeth ar ddechrau 2021 i ddeall sut y mae pandemig y 
coronafeirws wedi effeithio ar iechyd meddwl pobl ifanc yng Nghymru ac i nodi eu dewisiadau
 o ran cymorth. 

 Penawdau: Angen  

Mae maint/difrifoldeb problemau iechyd 
meddwl pobl ifanc wedi gwaethygu yn sgil y 
pandemig

Mae unigrwydd ac ynysigrwydd wedi cael 
effaith anghymesur ar bobl 16-24 oed yn 
ystod y pandemig

Y rhai ag angen iechyd meddwl oedd yn 
bodoli eisoes cyn y pandemig sydd wedi’u 
taro galetaf

Mae’r effaith economaidd wedi bod yn 
sylweddol o ran gwaethygu iechyd meddwl 
pobl ifanc

Mwy o bobl ifanc yn dewis cymorth wyneb 
yn wyneb o’u cymharu ag oedolion, gyda 
dewis ynghylch sut i gael mynediad at 
gymorth hefyd yn allweddol

Y rhai sydd â'r angen mwyaf yw menywod 
ifanc, pobl ifanc sy’n byw mewn tlodi, 
cymunedau pobl dduon, Asiaidd a 
lleiafrifoedd ethnig.

 Penawdau: Dewisiadau ar gyfer cymorth: 

Gofal wedi’i bersonoli sy’n ystyriol o 
drawma

Wyneb yn wyneb  

Dewis cymorth wyneb yn wyneb neu 
gymorth digidol

Darparu cymorth lle y mae pobl eisoes yn 
teimlo’n seicolegol ddiogel i fod yn agored, 
mae cymorth yn arbenigol ei natur, mewn 
amgylchedd cyfforddus.

 Yr argymhellion yw cefnogi’r rhai a drawyd 
galetaf, yn enwedig: 

Creu cyfleoedd i gysylltu i bobl ifanc 
sy’n byw mewn tlodi sy'n fwy tebygol o 
brofi anawsterau unigrwydd a/neu iechyd 
meddwl, 

Cymorth sy’n ystyriol o drawma i fenywod 
ifanc a phobl ifanc o gymunedau 
lleiafrifoedd ethnig, 

Cymorth cyflogaeth a llesiant ariannol 
i amddiffyn plant hŷn yn eu harddegau, 
oedolion ifanc a rhieni/gofalwyr rhag y 
canlyniadau iechyd meddwl negyddol sy’n 
gysylltiedig â diweithdra ac incwm isel

Cymorth yn yr ysgol i’r holl blant a phobl 
ifanc, gan ganolbwyntio ar y rhai sydd 
wedi mwynhau'r cyfnod clo, yn enwedig y 
rhai sy’n cael mwy o drafferth yn yr ysgol 
oherwydd anawsterau iechyd meddwl neu 
fwlio.

Mae rhagor o wybodaeth ar gael yn  

https://www.mind.org.uk/coronavirus-we-are-here-for-you/coronavirus-research/  

Mae rhagor o waith gan Iechyd Cyhoeddus Cymru ar effaith pandemig Covid-19 ar lesiant meddyliol 
pobl ifanc yng Nghymru hefyd ar gael bellach:

https://phwwhocc.co.uk/resources/protecting-the-mental-wellbeing-of-our-future-generations-
learning-from-covid-19-for-the-long-term/

https://www.mind.org.uk/coronavirus-we-are-here-for-you/coronavirus-research/
https://phwwhocc.co.uk/resources/protecting-the-mental-wellbeing-of-our-future-generations-learning-from-covid-19-for-the-long-term/
https://phwwhocc.co.uk/resources/protecting-the-mental-wellbeing-of-our-future-generations-learning-from-covid-19-for-the-long-term/

Ffactorau Risg Clinigol – Atal Gordewdra a Diabetes

Nododd Grŵp Cydgysylltu Adeiladu Cymru 
Iachach fod mynd i’r afael â ffactorau risg 
clinigol yn flaenoriaeth yn sgil effaith y 
pandemig. Gyda’r cymorth hwn, defnyddiwyd yr 
arian atal a’r blynyddoedd cynnar i gael capasiti 
ymarferwyr iechyd cyhoeddus ychwanegol yn 
Is-adran Gofal Sylfaenol Iechyd Cyhoeddus 
Cymru ar gyfer atal gordewdra a diabetes i 
gefnogi Pwysau Iach: Cymru Iach.

Mae gwaith Atal Gordewdra mewn Gofal 
Sylfaenol wedi canolbwyntio ar gefnogi 
gweithredu'r Llwybr Rheoli Pwysau Cymru 
Gyfan mewn gofal sylfaenol a chymunedol, 

gan y cydnabyddir mai’r lleoliadau hyn yw’r 
cyswllt cyntaf i lawer o bobl â phryderon iechyd 
a llesiant. Mae dau adroddiad, a gafodd eu 
datblygu a’u cyhoeddi ym mis Medi 2021, yn 
sôn am Anghenion gofal sylfaenol pobl sy’n byw 
gyda gorbwysau a gordewdra yng Nghymru a 
Deall Ymddygiad y Gweithlu Gofal Sylfaenol o 
ran Cefnogi Pobl i Reoli Eu Pwysau.  
Mae argymhellion o’r adroddiadau hyn wedi 
llywio datblygiad Cynllun Gweithredu ac mae 
hyn wedi’i ategu a’i oruchwylio gan Grŵp Llywio 
Atal Gordewdra Gofal Sylfaenol, dan arweiniad 
Is-adran Gofal Sylfaenol Iechyd Cyhoeddus 
Cymru.

https://icc.gig.cymru/gwasanaethau-a-thimau/yr-is-adran-gofal-sylfaenol/atal-gordewdra-mewn-gofal-sylfaenol/
https://icc.gig.cymru/gwasanaethau-a-thimau/yr-is-adran-gofal-sylfaenol/atal-gordewdra-mewn-gofal-sylfaenol/
https://phw.nhs.wales/publications/publications1/anghenion-gofal-sylfaenol-pobl-syn-byw-gyda-gorbwysau-a-gordewdra-yng-nghymru-crynodeb/
https://phw.nhs.wales/publications/publications1/anghenion-gofal-sylfaenol-pobl-syn-byw-gyda-gorbwysau-a-gordewdra-yng-nghymru-crynodeb/
https://phw.nhs.wales/publications/publications1/deall-ymddygiad-y-gweithlu-gofal-sylfaenol-o-ran-cefnogi-pobl-i-reoli-eu-pwysau-crynodeb/
https://phw.nhs.wales/publications/publications1/deall-ymddygiad-y-gweithlu-gofal-sylfaenol-o-ran-cefnogi-pobl-i-reoli-eu-pwysau-crynodeb/

Lansiad Gweinidogol Rhaglen Atal Diabetes Cymru Gyfan

Mae Rhaglen Atal Diabetes Cymru Gyfan, a lansiwyd yn ystod Wythnos 
Ymwybyddiaeth Diabetes ym mis Mehefin 2022, yn nodi dechrau cyflwyno 
rhaglen atal diabetes math 2 genedlaethol gyda phrosesau gwerthuso wedi’u 
gwreiddio. Mae Rhaglen Atal Diabetes Cymru Gyfan yn seiliedig ar egwyddorion 
gofal iechyd darbodus ac yn cael ei chyflwyno drwy glystyrau gofal sylfaenol. 
Wedi'i datblygu'n genedlaethol gan Iechyd Cyhoeddus Cymru a'i chyflwyno'n 
lleol gan weithwyr cymorth gofal iechyd penodedig ac arweinwyr deietig sy'n 
gweithio ym maes gofal sylfaenol, mae'r rhaglen yn cefnogi pobl sy'n wynebu 
risg uwch o 	ddiabetes math 2 i wneud newidiadau i'w deiet a bod yn fwy.

https://icc.gig.cymru/gwasanaethau-a-thimau/yr-is-adran-gofal-sylfaenol/rhaglen-atal-diabetes-cymru-gyfan/protocol-ymyriadau-rhaglen-atal-diabetes-cymru-gyfan/

CEFNOGI PARTNERIAID I GYMRYD 
CAMAU AR GYFLOGAETH

Kickstart

Mae'r cynllun Kickstart yn darparu cyllid i greu swyddi newydd i bobl ifanc 16 i 
24 oed ar Gredyd Cynhwysol sydd mewn perygl o ddiweithdra hirdymor. Mae’n 
cael ei gyllido’n ganolog gan Lywodraeth y DU. (Gov.uk 2021)

Yn haf 2021, gwnaethom gyfarfod â thîm o’r Adran Gwaith a Phensiynau 
i drafod y rhaglen Kickstart yng Nghymru a sut y gallai Grŵp Cydgysylltu 
Adeiladu Cymru Iachach ddylanwadu ar bartneriaid a rhwydweithiau ehangach 
i greu cyfleoedd lleoliadau Kickstart yn eu sefydliadau i’n pobl ifanc. 

Ar 25 Awst 2021, ysgrifennodd cadeiryddion Adeiladu Cymru Iachach at 
amrywiaeth o bartneriaid ar draws y system yn esbonio’r rhaglen ac yn annog 
creu cyfleoedd. 

220 o swyddi lleoliadau    

wedi’u creu a’u llenwi  

40 yn uniongyrchol i gyflogaeth   

yn dilyn lleoliad

o ganlyniad i lythyr gan y Grŵp Cydgysylltu

“Mae tua 11 y cant o bobl ifanc yn ddi-waith yng Nghymru ac roedd gweithwyr 
ifanc 2.5 gwaith yn fwy tebygol o gael eu rhoi ar ffyrlo na’r rhai 40-49 oed. 
Gall diweithdra ymhlith pobl ifanc adael creithiau dwfn sy’n effeithio ar 
gyflogaeth yn y dyfodol ac, wrth gwrs, iechyd. Gwyddom fod gwaith da’n dda 
ar gyfer iechyd ac y gall ein sefydliadau wella iechyd yn y dyfodol a chryfhau 
cydnerthedd cymunedol drwy ddarparu a chefnogi cyfleoedd gwaith da.” 

(Llythyr Adeiladu Cymru Iachach at bartneriaid 25.08.21)

Hyd yn hyn, gwyddom am o leiaf 220 o 
gyfleoedd lleoliadau a lenwyd ar draws Cymru 
mewn ymateb i’r llythyr a gafwyd gan y Grŵp 
Cydgysylltu. Mae deugain o’r lleoliadau hyn 
wedi troi’n rolau cyflogedig yn y sefydliadau 
a gymerodd ran. Rydym yn falch ein bod wedi 

cynnig cyfle i un o’r hyfforddeion hynny ddysgu 
sgiliau newydd ochr yn ochr ag ysgrifenyddiaeth 
Adeiladu Cymru Iachach yn Iechyd Cyhoeddus 
Cymru, gan gefnogi’r grŵp cydgysylltu a’r 
grŵp gorchwyl a gorffen ar flaenoriaethau 
Gweinidogol.

Gwaith teg ar gyfer iechyd, llesiant a thegwch

Amharodd y pandemig yn ddifrifol ar 
fywydau gwaith yng Nghymru, gwaethygodd 
anghydraddoldebau a oedd yn bodoli eisoes o 
ran cymryd rhan mewn gwaith teg ac iechyd, 
wrth ddod â’i heriau newydd ei hun.  

Cafodd fwy o effaith ar rai grwpiau nag eraill, 
fel y rhai o gefndiroedd difreintiedig, pobl ifanc, 
pobl hŷn, menywod, yn enwedig mamau, a rhai 
grwpiau lleiafrifoedd ethnig. 

Gyda chymorth y gronfa atal a’r blynyddoedd 
cynnar, ac yn cyd-fynd â phenderfynyddion 
ehangach blaenoriaeth iechyd Adeiladu Cymru 
Iachach, sefydlodd Iechyd Cyhoeddus Cymru 
banel arbenigol i ddatblygu argymhellion ar 
gyfer sefydliadau lleol a rhanbarthol.  Cafodd y 
panel, wedi’i gadeirio gan yr Athro Ceri Phillips 
(Is-gadeirydd, Bwrdd Iechyd Prifysgol Caerdydd 
a’r Fro), dystiolaeth a daeth â’i arbenigedd ei 
hun i lunio themâu, cyfleoedd ac argymhellion. 

Mae 30 y cant o bobl mewn

cyflogaeth yng 
Nghymru yn gweithio 
yn y sector cyhoeddus

https://www.youtube.com/watch?v=t93zM-KHujw&t=2s

Cefnogodd y cyllid waith ansoddol i gael 
mewnwelediadau gan bartneriaid lleol a 
rhanbarthol, a pharatoi cyfres o adnoddau. 
Mae’r adnoddau hyn bellach ar gael yn  
https://icc.gig.cymru/GwaithTeg ac maent 
yn cynnwys canllaw, astudiaethau achos, 
ffeithluniau, animeiddiadau a mwy.

Gwaith teg yw lle mae gweithwyr yn cael eu 
gwobrwyo'n deg, eu clywed a'u cynrychioli, 
yn ddiogel ac yn gallu gwneud cynnydd mewn 

amgylchedd iach, cynhwysol lle mae hawliau'n 
cael eu parchu. Mae cymryd rhan mewn gwaith 
teg yn rhoi ymdeimlad o bwrpas ac mae'n 
golygu bod gan bobl arian ac adnoddau ar gyfer 
bywyd iach iddyn nhw a'u teuluoedd. Mae hyn 
yn lleihau straen seicolegol, yn gam allan o dlodi 
ac yn helpu plant i gael y dechrau gorau mewn 
bywyd. Gall gwaith teg gyfrannu at economi 
llesiant, gan wella canlyniadau i'r boblogaeth 
gyfan, gan gynnwys y rhai mwyaf difreintiedig.

Gall dull gwaith teg gyfrannu at 
bob un o saith nod Deddf Llesiant 
Cenedlaethau’r Dyfodol

Datblygu 
meddylfryd 
gwaith teg

Dilyn y data a 
gwybod eich effaith

Hyrwyddo 
mynediad at waith 

teg i bawb

Dod yn sbardun 
gwaith teg yn eich 

ardal

Rhoi gwaith teg 
wrth wraidd 

polisïau a 
chynlluniau

Creu gwaith 
teg – cael gwell 
gwerth am arian

https://icc.gig.cymru/GwaithTeg

Yn ystod 2021-22, rhoddodd Llywodraeth Cymru 
gyfrifoldeb i Grŵp Cydgysylltu Adeiladu Cymru 
Iachach am oruchwylio darparu £7.2 miliwn o 
gyllid Atal a’r Blynyddoedd Cynnar, a ddyrennir i 
fyrddau iechyd ac Iechyd Cyhoeddus Cymru ar 
gyfer buddsoddi mewn dulliau ataliol yn y GIG. 
Mae’r Grŵp Cydgysylltu wedi monitro cynnydd 
yn erbyn cynlluniau ar gyfer 2021-22 a rhannu 
enghreifftiau o brosiectau. Yn ystod 2021-22, 
parhaodd nifer o brosiectau i gael eu cyflwyno’n 
rhithwir, yn lle wyneb yn wyneb, oherwydd y 
pandemig.

CYLLID ATAL A’R 
BLYNYDDOEDD CYNNAR 

Cyllid Atal a’r Blynyddoedd Cynnar – rhai enghreifftiau o brosiectau ar gyfer 2021-22

Ffactorau risg clinigol

Mae Bwrdd Iechyd Caerdydd a’r Fro’n gwella’r modd y mae’r Cynllun Cenedlaethol 
i Atgyfeirio Cleifion i Wneud Ymarfer Corff yn cael ei gyflwyno’n lleol

Mae rhaglen Bod yn Egnïol Bwrdd Iechyd Hywel Dda hefyd yn canolbwyntio ar 
gynyddu ymarfer corff i gleifion sy'n wynebu risg.

Ymddygiad Iach

Buddsoddodd Powys mewn Cymorth Ffyrdd Iach o Fyw i wasanaethau 
mamolaeth ac ymweliadau iechyd, gan gynnwys rhoi’r gorau i smygu, Bwyd 
Doeth yn ystod Beichiogrwydd a Bwyd Doeth am Oes a Tro gyda’r Babi a’r Bygi. 
At hynny, mae Rhaglenni Bwyd Doeth am Oes ar gyfer gwasanaethau llwybr 
gordewdra Lefel 1 a Lefel 2 wedi’u cyflwyno. Mae Bwrdd Iechyd Betsi Cadwaladr 
wedi sefydlu Gwasanaeth Gordewdra Haen 3 i blant. Mae Bwrdd Iechyd Caerdydd 
a’r Fro yn parhau i ddatblygu ei gynllun Symud Mwy, Bwyta’n Iach gyda 
phartneriaid sy’n galluogi dull system gyfan o ran pwysau iach a gweithgarwch 
corfforol

Mae gwasanaethau rhoi’r gorau i smygu ymhlith mamau wedi’u cyflwyno 
a’u hatgyfnerthu gan fyrddau iechyd Cwm Taf Morgannwg, Betsi Cadwaladr, 
Caerdydd a’r Fro a Hywel Dda

Mae Bwrdd Iechyd Betsi Cadwaladr wedi parhau i fuddsoddi mewn llythrennedd 
corfforol ar draws amrywiaeth o sefydliadau partner.

Y Blynyddoedd Cynnar

Mae Bwrdd Iechyd Cwm Taf Morgannwg a Bwrdd Iechyd Caerdydd a’r Fro wedi 
bod yn cyflwyno ‘dull HENRY’ sy’n canolbwyntio ar wella ffyrdd iach o fyw mewn 
teuluoedd sydd â phlant 0-5 oed. At hynny, bu rhaglen marchnata cymdeithasol 
i sefydlu rhwydweithiau ar draws system y Blynyddoedd Cynnar a hyrwyddo 
negeseuon cadarnhaol i deuluoedd ar faeth, gweithgarwch a chwarae

Mae Bwrdd Iechyd Betsi Cadwaladr a Bwrdd Iechyd Hywel Dda wedi cyllido 
rhaglenni bwydo babanod

Mae Bwrdd Iechyd Caerdydd a’r Fro wedi recriwtio lleoliadau ychwanegol yn y 
cynllun Cyn-ysgol Iach.

Llesiant Meddyliol

Mae Bwrdd Iechyd Bae Abertawe wedi canolbwyntio ar hybu iechyd a 
llesiant emosiynol da (drwy wasanaethau cwnsela a chyfeirio unigol ac 
mewn grŵp), tlodi bwyd, manteisio i’r eithaf ar incwm a byw’n iach

Mae Bwrdd Iechyd Aneurin Bevan wedi parhau i fuddsoddi mewn 
Rhwydweithiau Llesiant Integredig, sy’n cynnwys haen sylfaenol iechyd 
meddwl.

Penderfynyddion Ehangach

Mae byrddau iechyd Betsi Cadwaladr, Caerdydd a’r Fro a Bae Abertawe 
wedi bod yn mynd i’r afael â thlodi bwyd drwy ddosbarthu bwyd wedi’i 
dargedu a rhaglenni eraill

Mae Hywel Dda wedi datblygu prosiectau allgymorth datblygu cymunedol.

Diolch!

Hoffai cadeiryddion Grŵp Cydgysylltu BAHW ddiolch i'r holl sefydliadau sy'n aelodau a restrir isod 
ac asiantaethau eraill sydd wedi gweithio gyda ni i gyflawni popeth sydd wedi'i gyflawni hyd yma. 
Edrychwn ymlaen at weithio gydag aelodau a phartneriaid drwy gydol 2023.

Sefydliadau sy'n aelodau 

Cydffederasiwn Diwydiant Prydain yng Nghymru
Cartrefi Cymunedol Cymru
Cynrychiolwyr Cyfarwyddwyr Iechyd Cyhoeddus
Cynrychiolwyr Tân ac Achub
Comisiynydd Cenedlaethau’r Dyfodol
Cynrychiolwyr Awdurdodau Lleol
Cyfoeth Naturiol Cymru
Cynrychiolwyr Byrddau Iechyd Prifysgol y GIG
Iechyd Cyhoeddus Cymru
Gofal Cymdeithasol Cymru
Heddlu De Cymru
Chwaraeon Cymru
Cyngor Gweithredu Gwirfoddol Cymru
Llywodraeth Cymru
Cymdeithas Llywodraeth Leol Cymru  

I gael rhagor o wybodaeth am waith Grŵp Cydgysylltu BAHW, cysylltwch â'r Cydlynydd 
Andrea Parr yn andrea.parr@wales.nhs.uk

mailto:andrea.parr%40wales.nhs.uk?subject=



